Dau bennill o ffarwél i enterliwt, ar fesur a elwir King’s Farewell.
1.

Y ni a fuon, dynion dawnus, rai call araul mwyn cellweirus,

Yn dilyn chwaryddieth, afieth ofer, gwnaen dynnu’n hirfaith, dyna’n harfer:

Rhodio’r wlad mewn rhad anrhydedd gyda’n chware, geirie gwaredd,

Cael cwrw clir hyd y sir, a difyr oedd dyfod

I drin oferedd puredd parod yn llwyr, a darnio llawer diwrnod;

Cael cwmni’r gl(n rianod gwynion i gadw mabieth gyda meibion,

Cael ym mhob man, tre’ a llan, ddiddan iawn ddyddie,

Cael yn ein brig, fawledig flode, parch a chariad, euraid orie.

2.

Ond eto er hyn, mor syn yw swnio, cyn ymadel cawn ein mwydo

Ac wedi hynny yn ddewrgu ddirgel, garw amode, gore ymadel;

Rhai at wair a’r lleill at fedi, rhai yn ddisiarad at waith seiri,

Rhai bob tro at waith go’ i’w gofio mewn gefel,

Pob amode, pawb i ymadel, rhoi’r d(n i’w chadw, dyna’r chwedel;

Can ffarwél i bob llawenydd, awn yn un galon efo’n gilydd,

Pawb i’w fan gan ado’r llan, bu diddan ein dyddie,

Cyn ein diwedd, oeredd eirie, is wybren enwog sobrwn ninne.

